
B ib liske  rozpom inan je

Cłow jeka syn n jeje přišoł, zo by 
sebi dał słužić, ale zo by słužił a 
dał swoje ž iw jen je  k  wumoženju 
za jich w jele, tak je  so naš Zbož- 
nik wuznał, a won je  po tym  
swoju słužbu wukonjał pak tak, 
zo je  chorych a bĕdnych wuhojił, 
pak a wosebje, zo je  jich  do do- 
m izny Božeho kralestwa dow jedł, 
zo je  jich  wutrobam  mĕr Boži dał. 
A  swojim  posłucharjam je  Jezus 
prajił: w jetši m jez wam i dyrb i 
waš słužobnik być. A  K n jezow y  
japoštoł P ĕtr je  swojich  čitarjow  
napominał: słužće sebi jedyn  dru- 
hemu z tym darom, kotryž je  kož- 
dy dostał, jako dobri zastojnicy 
w šelkeje hnady Božeje.

K oždy  čłow jek  ma swoje wose- 
bite dary, kćzdy ma tež wosebitu 
možnotu, čłow jekam  słužić, ale 
čini to 'tež? Ton hakle wĕ, što 
jemu křesćanska wĕra je  a dawa, 
k iž čłow jekam  słuži a tak swojeho 
Wotca w  njebjesach česći.

—  Č łow jekojo trjebaju  słužbu 
křesćanow —  Boh sebi žada w ot 
křesćana, zo by  ze sw ojim i dara- 
mi a mocami słužił. —

W  Cezariji bĕše Romski hejt- 
man Kornelius, bohabojazny muž, 
wobstajny w  m odlitw je, znaty 
wosebje dla sw o je je  dobroćiwosće 
a smilnosće. Ton mĕješe w ulke 
žadanje, zo by so jem u k poznaću 
p raw dy Božeje dopomhało. W6n 
m ĕješe wšak wšitko, štož trjebaše 
a w je le  w jace. W6n bĕše znam je- 
n ity staw luda, kiž tehdy swĕt 
wobknježeše, m ĕješe w je le  m ocy 
a w je le  česće. Čohodla so tuton 
muž n jeje zbožow ny čuł?

N je je  husto tak, zo čłow jekojo 
druhim zawidźa, h dyž so po jich 
zdaću tutym  lĕp je  dźe hač jim , a 
wšak njewĕdźa, kak n jezbožowni 
možeja tući być. Č łow jeko jo  su- 
dźa druhdy po jara zwonkownych

(Japoštołske skutki 10, 25— 33.)

mĕrach; n je je  w opraw dźe nĕkotry 
chudy w je le  zbožowniši hač bo- 
haty? Kornelius je  sebi wĕdom y, 
zo 'k w oprawdźitem u zbožu w jace 
słuša hač zwonkowne derjemĕće, 
haj hač wšitko, štož može zemske 
ž iw jen je  čłow jekej dać. W on je  
přez posłow japoštoła Pĕtra  dał 
prosyć, zo by k n jem u přišoł a je -  
mu dopomhał k woprawdźitem u 
zbožu Božeho mĕra. Jasnie so to 
w upra ji w  słowach: T y  sy derje 
činił, zo sy přišoł. Tuž tohodla 
sm y m y nĕtk wšitcy tudy před 
Božim  wobličom , zo bychm y sły- 
šeli wšitko, štož teb i w ot Boha je 
rozkazane. Kornelius a wšitcy, k iž 
při nim bĕchu, so žedźa po po- 
wĕsći Božeho mĕra.

Ta jk e  žedźenje namakamy tež 
dźensa pola č łow jekow ; wono 
n jeje w otbytk , tež hdyž su staro- 
sće so m inyłe, wĕste njespokojenje 
wostawa —  a w  ta jk im  přeby- 
w a ju  č łow jeko jo  husto lĕta dołho. 
W oni pytaju  tute spokojenje po 
wšĕoh možnyoh pućach, a za to 
maju časa. ale zo bychu w  Božim  
słow je  je  pytali, za to časa n je- 
namakaju. jim  so niecha, hai won i 
sebi n jezwaža Bohu do w očow  po- 
hladać a so do w šeje wĕrnosće a 
praw dy dać dowjesć, a štož maju 
za wĕru. to je  nĕšto zw onkow - 
neho; sprawnosć a ponižnosć w  
tym  njeje. Boh poskića swoju 
hnadu wšitkim , ale won chce tež, 
zo bychu iu ludźo p ř ije li a swoju 
wutrobu přez nju spokojeli, ale 
ka'k dołho dyrb i Boh čakać, kak 
husto čaka won podarm o! A  n je- 
rĕka to, Boha za 9mĕch mĕć? P y -  
tajće na jprjedy Bože kralestwo a 
jeho prawdosć, a n jepyta jće spo- 
ko jen je w u troby tam, hdźež je  
žen je namakać njemožeće. K o r- 
nelius je  sebi dał słužić w ot japo- 
štoła Pĕtra, bĕše sprawna duša, 
je  namakał, štož je  pytał, je  był

zw oln iw y, sebi w šitko dać prajić, 
a je  po tym  činił.

Tohodla n jezjeba j so nichton 
sam, koždy trjeba pomoc křesćan- 
skeje w ĕry , dajće sebi słužbu kře- 
sćanow a křesćanskeje cyrkw je  
lubić, zo byšće w opraw dźite  spo- 
kojen je namakali. Boha mĕć, Boži 
m ĕr w e w utrob je  mĕć, to rĕka 
skončnje: w šitko mĕć; ale Boha 
zhubić, to rĕka: wšo zhubić.

Štož pak je  sebi słužić dał a tak 
Božu hnadu namakał, budźe rad 
zw oln iw y, ze sw ojim i daram i a 
mocami druhim  słužić, a to žada 
sebi Boh w ot křesćana.

Pĕtr, Jezusowy japoštoł, k iž je  
spoznał, zo je  ieho K n jez jako 
dobry pastyr jem u słužił, haj ži- 
w jen je  za njeho wostaiił, a k iž  je  
w o t swojeho K n jeza  nadawk do- 
stał: pas m oje w ow cy, je  sw oje 
dary a m ocy stajił do słužby čło- 
w jekow , zo by  jim  ew angelij Bo- 
žeho kralestw a a Božeho mĕra 
připowĕdźił. Jezus bĕše přikazał: 
dźiće po wšĕm  swĕće, a P ĕtr je  
šoł a je  sw oje je  słužby hladał w  
Jeruzalem je, haj po cy łe j židow - 
skej zem i a dale m jez pohanami. 
A  kak je  jem u by ło  z w u lk im  
w jeselom  a zbožom, druhim k w ĕ- 
r je  moc dopomhać. A  kak rady je  
w on  so na puć podał, hdźež su 
jeho w o jeho słužbu prosyli. A  
w on  je  so dał přez Božeho ducha 
w odźić a powučić. Tak je  přez 
w idźen je powučenje dostał, zo 
n jeby nikoho zacpĕł, tež pohanow 
a pohanske dom y nic, k iž su 2 i-  
dam nječiste byłe  a do kotryohž 
tohodla rijejsu zastupić smĕli, a 
kak je  so do Cezarije  podał a, nje- 
h ladajo na wosobu, pohanskemu 
hejtm anej Korneliusej z připow ĕ- 
danjom  ew angelija  posłužił a nic 
jenož jemu, ale jeho cyłemu do- 
mej a wšitkim , k iž bĕchu so tam



zešli. Boh chce, zo by  wšitk im  
ludźom pomhane było.

Jezus je  tež Zam aritisk im  ewan- 
ge lij připow ĕdźił, tež m andźel- 
stwołamarku B ožeje hnady dźĕ- 
lomnu činił, a ty? Maš ty  w obm y- 
slenje, hladajo na toho abo dru- 
heho čłow jeka, na njepřećela, k iž 
je  ći k ř iw d y  dosć činił, na toho, 
k iž so žen je w o  teb je starał n jeje, 
druhim  słužić? Poskaj jenož na

słowo: B6h chce! Boh je  tebi 
tw o je  dary a m ocy dał, Boh ie  
teb i swoju  hnadu spožčił, a ty  
chcył n jehnadny być? A  hdźež je  
dobra wola, tam je  tež puć, zo 
mohł ze sw ojim i daram i a a mo- 
cami ludźom  słužić, a Boh ći pom- 
haj, zo by to na p raw e a přistojne 
waSnje mohł dokonjeć a tak pom - 
hać, zo bychu Božeho mĕra dźĕ- 
lom ni byli.

Serb sk i cyrkw inski džen w K lu k šu
W šitke sakske serbske cyrkw in - 

ske wosady su so po statnym po- 
w roće 1. 1945 do jedneje  serbskeje 
e fo r ije  zw jazałe, na kotre jež čole 
serbski superintendent, w  tym  
času k. superintendent M jerw a  w  
BukecaCh, steji. T ež serbske w o- 
sady w  nĕhdy pruskej H orn jej 
Lu žicy  tw orja  jedyn  cyłk, w  ko- 
trym ž ma k. farar Zyguš w e  W u l- 
kich Zdźarach w  m jen je cyrkw in - 
skeho konsistorstwa w  Zhorjelcu  
serbske za jim y  wobkedźbować. K  
tomu m am y zjednoćenje wšitkich 
ewangelskidh wosadow  H om je je  
a tež D eln je je  Łu žicy  w  serbskim 
cyrkw inskim  dnju, kotryž so k6ž- 
de lĕto schadźuje pod naw jedow a- 
njom  k. fa rarja  Lazera  H odźij- 
skeho. Lon i bĕ tuton zjĕzd  w e 
Łazu. lĕtsa w  Klukšu.

W  Klukśu bĕše cyrkw inske 
předstejićerstwo wšo derje p ři- 
hotowało. Z w uporjedźeneje cyrk- 
w ine je  w ĕže zmahowaše cyrkw ina 
chorhoj. C yrkej bĕ wupyšena. Za 
přenocowanje bĕ postarane, kaž 
tež wobjed  za wšĕch hosći.

Sobotu, 9. jun ija , popołdnju 
bĕdhu so w  runjewon hakle po- 
now jenej wosadnej žu rli serbscy 
fa rarjo  z předstejićerjem i serb- 
skich wosadow a z druhimi za jim - 
cami, kaž tež ze zastupnikom sak- 
skeho krajnocyrkw inskeho za- 
rjada a z generalnym  superinten- 
dentom z Ohoćebuza zešłi, zo by- 
chu posłuchali na w ĕcyw ustojny 
eyrkw ino - staw izniski přednošk 
našeho znateho serbskeho w6tčin- 
ca k. prof. dr. O. W ićaza-S toll- 
bergskeho w o „duchownym  pozbĕ- 
howanju našeho luda“ . W on na to 
pokazowaše, kak samo w  času re- 
form acije a po n jej naš lud hišće 
chĕtro w  duchownej n jewĕdom o- 
sći wosta, dokelž roboćanstwo jon 
ćežko tłočeše a jemu dosć chw ile 
za wyše za jim y niewostaji, a do- 
cvła wšak w o nabožinskich wĕcach

kra jny  kn jez rozsudźowaše. Du- 
chownemu pozbĕhnjenju a w ĕdo- 
m ju  je  hakle p ietizm  puć rubał, 
kotryž w oseb je Spener a August 
Herm ann Franke w  H a lli zastupo- 
waštaj, potom pak pola nas w o- 
sebje Odhranowska bratrowska 
jednota (Herrnhut). W  našim ludu 
je  dź'ensfci přem ało znate, kelko 
duchowneho natw arjen ja  je  z 
Ochranowskeje w osady do našich 
serbskich wosadow  a dom ow w u- 
chadźało, předewšĕm  tež z Ochra- 
nowskeje ko lon ije  M ałeho W je l-  
kowa.

Sćĕhowaše powučacy přednošk 
fararja  Wirbha - N jeswačidlskeho 
w o zarjadowanju  Božich słužbow 
w  dwurĕčnych wosadach w e  w u- 
kraju: Wšudźe, ale wšelko tam 
dostawaju wosadni nabožne na- 
tw arjen je  a rozwučowanje w  ma- 
ćernej rĕči. Za jim aw e bĕ, zo w  
Tĕšinskim  kraju  dyrb i koždy du- 
chowny runje tak derje  pćlsce 
kaž čĕsce m6c, hdyž chce tam  z 
fararjom  być.

Po  přednoškomaj so žiw a dis- 
kusija wuw i. Spom inachm y na 
strašnje wu lk i njedostatk serbskich 
duchownych. T ež nĕmskaj hosćej 
porĕčeštaj. Jeju dla bĕ cyłe wu- 
radźow anje nĕmske!

Sobotu w ječo r poskići so za ji-

m aw y přednošk z rjanym i pisany- 
m i wobrazam i w o serbskich Bo- 
žich domach a serbskim cyrkw in - 
skim žiw jenju .

H łow ny dźeń bĕ njedźela. Ze 
syłam i bĕchu Serbja přichwatali 
abo z aw tam i so p ř iw jez li. Na 
sw jedźenskim  kemšenju prĕdo- 
waše farar Lazer-H odźijsk i wo 
jap. skutkach 4, 8— 22, pokazujo 
na kruty zakład, połnomoc a na- 
dawk našeje cy rk w je  a ju  tež za- 
k itu jo přećiw o porokam, kotrež 
so je j dźensa činja. Tem a jeho 
prĕdowanja bĕše: M y křesćenjo 
před sudom swĕta:

1. K ak  nas přeoo a přeco zaso 
wobskoržuja;

2. Kak  pak mamy so wopokazać 
jako dobri swĕdcy Boži.

Sup. M jerw a  a farair Zyguš po- 
strowištaj zhromadźenych w  m je- 
n je  sw ojeje cyrkw inskeje wyšno- 
sće. Bartscy pozawnistojo a M ale- 
šanski cyrkw insk i chor Božu 
słužbu hodnje porjeńšichu

Popołdnju wotm ĕ so w  Božim 
dom je zhromadźizna ludowo-m i- 
sionskeho razu. Za jim aw y a wu- 
znamny bĕ w obšĕm y přednošk 
prof. dr. O. W ićaza w o  Janu K il i-  
janu, serbskim fararju  a pobož- 
nym  profeće. Jan K ilian  je w ĕry  
dla z wulkej syłu Serbow  do A m e- 
rik i wupućował. M łodźi z N jesw a- 
čidlskeje wosady předstajichu po- 
božnu lajsku hru na dostojne a j i-  
mace wašnje.

Pow šitkow n je m ožem y prajić, 
zo je  so cyrkw inski dźeń derje  ra- 
dźił. Skoda, zo nas awta zjebachu 
W šelacy podarmo na wučinjenych 
mĕstnach čakachu a so skončnje 
zam jerzani dom wroćiehu.

K ř .-K l.

N ĕm sk i ew ange lsk i cyrkw inski dźeń 
w Barlin je

W  jun iju  bĕchu ewangelscy 
Serbja přeprošeni na serbski cyrk- 
w inski dźeń w  Klukšu. W  sam- 
snym čisle so w o  nim  rozpraw ja. 
K a jk i zw jeselacy napohlad to bĕ, 
jako d rje  so w jace hač poł tysac 
Serbow  w  Klukšanskim  Božim  
dom je zihromadźi. W  jli l i ju  pak 
njebĕ mało serbskich wosadnych, 
k iž su so na puć do Barlina po- 
dali, zo byohu so na nĕmskim

ewangelskim  cyrkw inskim  dnju 
wobdźĕlili. N je je  možno, wobej 
cyrkw inskej zjĕzdaj přirunać. 
W ĕzo je  so nĕmski cyrkw inski 
dźeń na w je le , w je le  w jetšim  polu 
hibał, won so přez nĕkotre dny 
wupřestrĕwaše a možeše w je le  
w jace poskićeć a podawać.

Zo so w  Barlin je jednaše wo 
přez wšu mĕru wulki, hobrski 
skutk, nic jenož štož šĕrokosć a



dořhosć, ale tež štož hłubokosć a 
znutrkownosć nastupa, to  je  cy le 
wĕste. Z  wulkej procu a lubosću 
bĕchu č łow jekojo  wšo přihotowali, 
a z tym  bĕ jim  jara, ja ra  w je le  
dźĕła do rukow hladało, ale m y 
zaĕuwachmy: N jebĕchu jenož čło- 
w jekojo, kiž dźĕłachu, nĕ, B6h 
K n jez sam skutkowaše.

W y wĕsće, zo cy ły  zjĕzd pod 
hesłom steješe: „M y  smy tola 
bratřa?" A  po tym  hesle bĕchu 
r jen je  hłowne přednoški za štyri 
skupiny přihotowali: M y smy tola 
brařa 1. w  cyrkw i, 2. doma,
3. w  ludu a 4. při dźĕle. W je le  
wažneho a praweho so tam pra- 
ješe, runje tak kaž w  diskusijach. 
Jednotliwe w o tym  tu w ozjew ić  
njem ožem y. Přetož to n jebĕ to 
jeničke a najwažniše, štož so sta. 
Zohnowany bĕ tamny zjĕzd  na 
koždy pad tež z tym, zo so koždy 
dźeń započa z m odlitwu, z nutr- 
nosću a z bibliskim  dźĕłom. Roz- 
sudźaoe w ĕcy so tež wuprajaohu 
na wotewrjenskich kemšach, na 
wosebitych zhromadźiznach a 
schadźowankach, tak na přikład 
w  hodźinje m łodźiny a studentow 
w e W alter U lbrich tow ym  stadio- 
nje, hdźež so nĕhdźe 80 000 ludźi 
zhromadźi, kotřiž  na prašenje 
„čohodla sće přiš li“ přez ert za- 
stupnikow z połnocy, z połdnja, 
z w ječora a z rania wotm ołw ichu: 
„P ytam y bratra". A bo  na lĕsnym 
jewišću zeńdźe so 30 000 pod he- 
słom „Chrystus na drohach 
swĕta“ ; a na njezapom nite wašnje 
wobswĕdčichu křesćenjo ze wšeho 
swĕta, Sto jim  Chrystus wozna- 
m jen ja  w  jich žiw jenju . N a jw je t- 
še pak, štož so sta, bĕ hłowna 
skdnčna zhromadźizna njedźelu, 
15. ju lija , popołdnju na O lym pi- 
skim stadiju a na susodnym m ej- 
skim polu, jedne z druhim  zw ja - 
zane přez mocny natw arjeny křiž. 
300 tysac so tam zeńdźe. T e lko  
ludźi drje hišće ženje na jednym  
mĕstnje w  cyrkwinskej zihroma- 
dźizn je widźeć niebĕ. Ach, kak to 
klinčeše a zynčeše, 'hdyž sta po- 
zawnistow  zapiskachu „Chryst je  
z rowa stanył“ , hdyž wosada sta 
tysacow zanjese „K n jeza  chwal 
duša“ , hdyž hrom adźe wĕru wu- 
zna a z jednym  hłosom swjate 
Wotčenaš wuspĕwa! A  wažne bĕ- 
chu słowa w jedźacych muži na- 
šeje cyrkw je, w  kotrychž hišće raz 
wuprajachu, na čim wšo leži w  
cyrkw i a za cyrkej, hdyž na p ři- 
kład D. Dr. D ibelius rĕčeše w o 
„Chrystus —  naš bratr“ a hdyž so

potom na to pokazowaše, zo smy 
runje přez Chrysta a w  Chrystu 
bratřa w  cyrkw i, doma, w  ludu, 
p ři dźĕle a na swĕće, w o  čimž w o- 
sebje m ĕješe nĕšto pra jić Dr. V is- 
ser’t H ooft z Genfa, předsyda 
sw ĕtow eje cyrkw ine je  rady. Za 
žony rĕčeše kn. Dr. Schubertowa 
z D rježdźan w o  „M y  smy tola 
sotry“ . A le  m i so zda, zo to, štoź 
tam w idźachm y a słyšachmy, do- 
cyła najwažniše a najkrasniše 
njebĕ. Nĕ, Boh bĕ tak m iły  a 
sm ilny, zo da nam tam nĕšto w i-  
dźeć! Z wočom aj smĕdźachmy 
nĕšto w idźeć w o  krasnosći swo- 
jeho K n jeza  Jezom Ohrysta a jeho 
cyrkw je. Farar Jan Busch z W it- 
tena bĕše praw e słowo před mło- 
dźinu namakał, jako dopołdnja 
samsneho dnja prĕdowaše w o jap. 
skutkach 28, 15: „Jako Paw o ' bra- 
trow  wuhlada, dźakowaše so Bohu 
a mĕješe dobru nadźiju !" W opraw - 
dźe dźĕše so nam w  B arlin je  runje 
tak kaž tehdom w  Rom je Paw otej 
z ieho starosćemi a nuzami: N jech  
je  dosć starpsćow, kotrež nas w ob- 
dawaju w e wosobinskim, po liti- 
skim a cyrkw inskim  žiw jen ju , 
smy w  B arlin je  bratrow  w  C hry- 
stu, haj, smy wulkeho bratra w  
Duchu samym w idźe li a z tym  
nĕšto w o niebjeskej krasnosći a 
jasnosći, a tohodla n jem ožem y h i- 
nak, hač jenož so Bohu dźakować 
a jeho  chwalić a dobru nadźiju 
mĕć! D ibelius je  po cyrkw inskim  
dnju tak r jen je  skoro profetisce 
před now inarjem i w upra jił: „W ĕ- 
sće je  sebi Boh hišće nĕšto z nami 
předewzał, hdyž da nam so tutćn 
cyrkw inski dźeń poradźić!" —  

W ulke mĕsto Barlin  bĕše w o- 
prawdźe z cyrkw inskim  dnjom, 
k iž bĕše za n jo najw jetši podawk 
powćjnskeho časa, hinaše wobličo 
dostało. Hinaše ludźo po hasach 
chodźachu a w e  wozydłach jĕz- 
dźachu kaž hewak. W  program je 
steješe „10.30 fre iw illig e  S ing- 
kreise im  Terassengarten des 
Messegelandes", m jenujce w  pre- 
stawce. T o  so pak tak praw je n je- 
poradźi, znajm jeńša n jejsym  w je le  
w o tym  w idźał a słyšał. A  tola na- 
stachu tajke dobrowolne spĕwne 
kruhi, a d rje  wonkach. před dw or- 
nišćami, w  mĕšćanskej a zakładnej 
železn icy: tam z jaw n je  a w jesele  
zaklinčachu naše rjane stare kĕr- 
luše, a hdźež m łodźina bĕše, spĕ- 
wachu rjane kanony: „W o t scha- 
dźenja słonca a do ieho zachadźe- 
nja njech je chwalene m jeno K n je - 
zow e“ , ,.Boži hłos nam dajće być,

wołać do wšoh ’ swĕta: Jezus ž iw y  
dobył je, w šitko k nohomaj jom ’ 
le ž i!“ Barlinjan, w o  tym  pohnuty, 
dźeše w  ćahu: „Jelizo  to hišće w6- 
som dnjow  tak dale pońdźe, bu- 
dźem y w šitcy pobožni!" A ch  kak 
krasne je to tola, n jepřijom ny čas 
čakanja w up jeln ić ze spĕwanjom  
a n ic —  kaž swĕt rad čini —  z 
hroznym  sw arjen jom  a zaklĕwa- 
njom ! W  našim woseb itym  ćahu 
z D rježdźan do Barlina z m łodej 
wosadu je  so tež serbsce spĕwało, 
runje tak kaž možeše tež w  Bar- 
lin je  serbsku rĕč słyšeć. Potom  so 
wokoło stejacy dźiwachu a so pra- 
šachu: „K a jka  rĕč to tola je !“ 
Škoda bĕ, zo n jejsm y to lĕp je za- 
rjadow ali, zo so tež o fic ie ln e  słowo 
po serbsku přez wotřerĕčak n je- 
praji. Nĕšto ze serbsikeho nabožni- 
skeho ž iw jen ja  so pokazaše w e  
wustajency w o cyrkw inym  lĕće a 
w o křesćanskim pism owstw je.

Ja prajach, zo bĕše Barlin  w  
tutych dnjach hinaše w ob ličo  do- 
stał; k  tomu słuša hišće tole, a 
z tym  chcu swoju  rozprawu, w  
kotre jž tak a tak wšo wučerpać 
njemožu, skončić: Jedneho dnja 
popołdnju wotm ĕchu so ludowo- 
misionske zhrom adźizny wonka na 
hasach a mĕstnach Barlina, zo by  
so prĕdow ało k ludźom, k iž  tam 
'runje nimo dźĕchu. T o  nĕtk w  
Barlin je  husćišo spytaju, zo bychu 
ew angelij na hasy tež tym  pra jili, 
k iž hewak kemši njeńdu. Ja sym 
ta jke misionske prĕdowanje, po- 
dobne skutkowanju japoštoła Pa- 
woła, na w u lk im  A leksandrow ym  
m ĕstnje słyšał. Pozaw nistojo p i- 
skachu, młoda wosada spĕwaše, a 
d rje  nic ćežke starolutherske kĕr- 
luše, přetož to ničo za ludowe m i- 
sionstwo n jeje, ale jednore luboz- 
ne hłosy. A  woprawdźe, nimo 
chw ata jcy B arlin jen jo  stejo w o- 
stachu, hačrunjež m aja hewak w  
B arlin je  přeco jara  nuzne! A  bra- 
tre j, k iž  tam b ćrzy  před nim ale 
tysac ludźim i prĕdowaše, —  bĕše 
to horjeka m jenow any f. Busch- 
W ittenski —  bĕše date, z połno- 
mocu rĕčeć a prajić, zo ma w šit- 
kim  rozsudźacu powĕsć přinjesć, 
m jenujce, zo B6h chce, zo b y  so 
wšitk im  člow jekam  pomhało a zo 
bychu prawdu spoznali, k iž  je  so 
w  Chrystu zjew iła . W šitcy  po m o- 
jim  zdaću derje  připosłuchachu, a 
nĕkotry bĕ w idźom n je pohnuty. 
P ři spočatku so m łody čłow jek  
hrozn je smĕješe. Jemu to prĕdar 
do m jezwoča praješe: „M łody mu- 
žo. W y  so nĕtk sm ĕjeće! To  pak



možeće mi w ĕrić, zo hodźina tež 
za Was přińdźe, w  ko tre jž  W am  
wśo sm jeće zańdźe, z kotre jež 
može W am  jenož Jezus wupom - 
hać!“ Tam ny čłow jek  so na koncu 
w jace  njesm ĕješe! —

Radostnje so w jeseleše N jesw a- 
čidlska wosada na tutćn wuznam- 
ny dźeń, hdyž bĕ po lĕtach procy, 
starosćow a w oporow  skončnje 
tak daloko, zo možeše swoj /.nowa- 
natw arjeny Boži dom poswjećić. 
W e w o jn je  zničeny bĕ jara, jara  
rjany. N jesw ačid len jo  jon zabyć 
n jem ožeja. H akle krotko do w o j-  
ny bu dospołnje ponowjeny. A le  
z dźaknym w jeselom  wuznawa 
wosada, zo je  now y Boži dom ru- 
n je tak rjany.

Boži dom bĕchu z Božim  słowom 
posw jećili k ra jny biskop Dr. Hahn, 
sup. M jerw a a sup. Busch. N im o 
m ĕry nas zw jeseli, zo naš česćeny 
a lubowany sakski biskop ze serb- 
skim „Cesć budź Bohu w e wyso- 
kosći“ swjatočnosć zahaji.

Na serbskej Božej słužbje prĕ- 
dowaše sup. M ierw a  w o  Zach. 4, 6: 
„N jestan je so z w ojskom  abo z 
mocu ale z m ojim  ducłiom, pra ji 
knjez Cebaot.“ Tež biskop porĕča

N jedźelu , 19. awgusta, w  15 h. 
budźe w  N jesw ačid lsk im  Božim  
dom je koncert na pišćelach. Hrać 
budźe knježna Lubina H  o 1 a n e c, 
kotraž je  hižom  jako šulerka hudź- 
bneho d irektora Horsta Schnei- 
dera w  Budyšin je na koncertach

Pom haj Boh, zo so w šitk im  žoh- 
nowanje Barlinskeho cyrkw m - 
skeho dnja zdźeržu je a —  kaž tam 
m łody čłow jek  z ranja praješe —  
jim  Chrystus sł6nco wostawa. k iž 
so n ihdy njechowa. L.

na serbskej Božej słužbje k w o- 
sadźe.Na nĕmskich kemšacih prĕdo- 
waše biskop na podłožku Božeho 
słowa Jez. 44, 1— 5 w o  duchow- 
nym  dešću.

Na wosadnej zhrom adźiznje po- 
połdnju porĕča sup. Busch wukła- 
dujo wosebitosće noweho tw arje- 
n ja wubudźujo z tym  pola wosad- 
nych jasniše dorozum jenie za njo. 
W osadny farar podźakowa so 
wšĕm  pomocnikam w uchw alu jo 
předwšĕm  sprocniwe a wubĕrn je 
rjane a mišti'sce dokonjane dźĕło 
našich w jesnydh serbskich rje - 
m jesln ikow . Zawostan je-li Boži 
dom z Božej hnadu w  tra jnym  
m ĕrje, budźeja jich skutki jich 
hišće po lĕtdźesatkach, haj po lĕt- 
stotkadh česćić. P ři tutej składno- 
sći so farar tež podźakowa ćĕskim 
ewangelskim  wosadam, kotrež za 
tw arjen je  N jeswačid lskeho Božeho 
domu hozdźe a  šruby podawachu.

W .

hrała. Radujem y so, tutu našu 
m łodu wum ĕłku moc słyšeć. W šit- 
cy ewangelscy Serbja su na tuton 
koncert w utrobn je přeprošeni. 
N jesw ačid lsk i cyrkw insk i chor a 
nĕkotři solisća budźeja spĕwać.

Z Njeswačidlskeje wosady. Jan 

Schneider z Přĕzdrĕnja, kotryž bĕ 

35 lĕt dołho z cyrkw inskim  před- 

stejićerjom  N jeswačid lskeje w o- 

sady, je  we wysokej starobje po 

krotkej chorosći m ĕrnje wusnył. 

N jeswačidlska wosada je  njebohe- 

mu dźakowna za wšu swĕru a po- 

moc, kotruž je  je j tež jako wu- 

m jenkar za natwarjen je Božeho 

domu podawał.

Serbowka w Surinam je
Podał O. W  i ć a z.

Domaš Kem pinski so modli, zo 
by so přez njeho w  žiw jen ju  a w  
sm jerći stajn je jenož Boh K n jez 
wokrasnił.

To je  so tež dop jeln iło  přez jed- 
noru serbsku žonu, přez M arju 
Lobaćhec z Turnowa pola Picna. 
W o njej mĕło so na wšĕch serb- 
skidh klĕtkach w  H ornjej a Del- 
njej Łužicy prĕdować. Zaneho 
serbskeho dźĕsća njem ĕło być, ko- 
trež n jeby w o n jej słyšało.

Ž iw jen je  M arje  Lobadhec bĕše 
same w okrasnjen je Boha. Wona so 
narodźi w ot dhudeiu staršeju wo- 
koło lĕta 1800. W  šuli je jenož 
čitać nawukła, přetož mĕjachu 
tehdy za to, zo ie  to dosć za holcy. 
Pisać wuknychu tehdy jenož h61- 
cy. M arja Lobachec je  to iy rb ja ła  
w  pozdźišiah lĕtach přiwuknyć. 
Přeco pak je  je j ćežko padnyło 
pisać list.

M arja je  wotrostła w  ko le  w ĕ- 
rjacydh Serbow, w  kotrym ž so 
wĕrna bratirowska m ysl ze wšej 
chutnosću pĕstowaše, hdźež so tež 
w o wbohich pohanach rĕčeše jako 
w o bratrach, kotrym ž ma so po- 
skićić pomocna ruka. Tu dosta je je  
duša swoi wysoki złĕt, sw oje źe- 
dźenje za Bohom a Jezusom. —  
Staršej M arje  Lobaohec słušeštaj 
do nabožnje zbudźenych Serbow, 
kotrychž pućowacy Ochranowscy 
bratřa do w ĕrjace je  serbskeje w o- 
sady hromadźowachu. Jim bĕše 
Ochranow „Serbski Zion“ . Ze sta- 
mi w ĕrjacych  Serbow pućowaštaj 
staršej wosebje w  ju trownym  
času do Ochranowa. B jez dźiwa, 
zo M aria Lobachec w ot dźĕćacych 
lĕt sem njeznaješe wyšeho zem - 
skeho zamĕra hač ton, nĕhdy cyle 
w  Ochranowje žiw a być.

(Pokročow anje sćĕhuje.)

Poswjećenje Njeswačidlskeho Božeho dom o
2. dźeń swjatkow

C iW  a 'n u k ło d  ’ 111/4/9 D o m o w in a . ć išćo rn ja  a  nak ład n istw o , z.dr. z w. r„ w  B ud y śin je . -  Lic. ćo. 899 . - D o w o l* n *  př«z Z a rjad  <nformacije w  Barlin jo. 

W u ch a d ź a  jćnkrćć  za  m d sa c  R jaduje  Konw en t «erb sk ich  ® w ao g« Isk ich  duchow nych . H ło w n y  a  zam o łw ity  r®daktor: fa ror na  w usł. B o i id o r  D o b ru ck y  w  B u d Y Śm j*


